
Lazkaoko Udaletxean, bi mila eta hogeita bateko irailaren hogeita hamarrean, arra-
tsaldeko sei eta erdietan, Lazkaoko Udal Osoa bildu da, aurrez honetarako deialdia egin
delarik, Kepa Zubiarrain Erauskin Alkatearen lehendakaritzapean, ohiko batzarraldia egin
asmoz.

Bertaratutako zinegotziak honako hauek dira: Amagoia Naldaiz Mingo, Aitor Altuna
Oiarbide, Eneritz Miranda Muxika, Felix Urkola Iriarte, Beni Gofii Padura, Ifiaki Estensoro
Sarasola, Joxemai Ormazabal Sukia, Aitziber Azurmendi Imaz, Josu Sarriegi Zumarraga,
Marije Insausti Onda, Maialen Amundarain Irizar eta Ion Garmendia Iturbe.

Idazkari lanetan Inaki Eskisabel Zurututzak dihardu.

I.- AURREKO AKTA.-

Alkateak bilkurari hasiera eman ondoren, bertaratutakoen onespenera aurkeztu da
2021eko uztailaren 29an egindako bilkurako akta, idatzita dagoen moduan onartzen dela-
rik.

II.- ALKATETZAREN EBAZPENEN BERRI EMATEA.-
Ondoren Alkateak azken Osoko Bilkuratik gaur arte emandako Alkatetzaren Ebaz-
penen berri eman du, ebazpen hauen zenbakizko laburpen baten bidez.

Osoko Bilkura jakinaren gainean gelditu da.

ITT.- HIRIBARREN-IBABE POLIGONOKO BERRURBANIZAZIOAREN OBRA EGIATAGIRIAK,
1. FASEAREN 4.A ETA 2. FASEAREN 1.A.-

Ibabe-Hiribarren poligonoko berrurbanizazio lanen obra zuzendaritza daramaten
Pedro Izaskun arkitektoak eta Estibaliz Igartua arkitekto teknikoak lan hauen lehen fa-
searen laugarren eta 2. fasearen lehen obra egiaztagiriak egin dituzte. Lehen fasearen
laugarren obra egiaztagiriaren zenbatekoa EHUN ETA BERROGEITA HAMAIKA MILA BE-
DERATZIEHUN ETA BERROGEITA BAT euro ETA HOGEITA HAMASEI zentimokoa =====
(151.941,36 €) da, BEZ barne; 2. fasearen lehen obra egiaztagiriaren zenbatekoa berriz
BERROGEITA HAMAR MILA BERREHUN ETA LAUROGEITA HEMEZORTZI euro ETA HAMA-
SEI zentimokoa (50.298,16 €), BEZ barne.

Lanak Sasoi Eraikuntzak S.L. enpresa ari da burutzen.

Ormazabal zinegotziak (EH Bildu) esan du gai honetan lehengo jarrerarekin jarrai-
tzen dutela ez dutelako proiektuarekin bat egiten eta beraz abstenitu egingo direla.

Gaia aztertu ondoren eta Hirigintza, Etxebizitza eta Zerbitzuak batzorde informa-
tzailearen proposamenaren aurrean, osoko bilkurak, aldeko 7 boto (EAJ), aurkako botorik
gabe eta 6 abstentzioz (EH Bildu), obra egiaztagiri hauek onartu egin ditu.

1V.- KREDITU GEHIGARRI BIDEZKO 3 ZBK.DUN KREDITU ALDAKETA.-
Udal honetako aurrekontuari eragiten dion kreditu gehigarrien bidez egin beharreko
kreditu aldaketarako espedientea irakurri da.

Idazkari-Kontu hartzaileak egindako txostenak dioenez, aipatutako espedientea apli-
kagarria zaion araudiari egokitzen zaio, eta zehazki Udal Entitateen Aurrekontuei buruzko
abenduaren 19ko 21/2003 Foru Arauaren 34. artikuluan ezarritako beharkizun eta tramiteei.

Era berean, Ogasun Batzordeak egindako aldeko txostena eta onespen proposame-
na irakurri dira.

Alkateak kreditu aidaketa proposamenaren xehetasunaren azalpena egin du. Kredi-
tu aldaketa horien bidez hainbat gasturen gehikuntza egingo da, besteak beste eta zen-
batekoz garrantzitsuenak aipatzearren, etxeko laguntza zerbitzua 60.000,00 €, kontratu
sozio-kulturalak 20.000,00 € eta kontu korronteetako mantentze komisioak 20.000,00 €.
Gastu gehlkuntza hauek diruzaintza gerakinaren kargura izango dira.

Ormazabal zinegotziak (EH Bildu) esan du EAJri zuzenduta, Kutxabankeko adminis-
trazio kontseiluan ordezkaritza beraiek dutela, eta saiakera egin beharko luketela komisio
hauek ekiditzeko; esan du baita ere kreditu aldaketa honen alde egingo dutela, baina bi
iruzkin egin nahi dituela, kreditu gehigarri hauetako bat kultur gastuei dagokiela eta pena
dela irailean kultura hatzarderik ez egin Izana, eta Sanmielak hor izanda batzorderik ez
egin izana ez zaiela 0so egokia iruditzen; kirol batzordeari dagokionez ere batzorde horren
bilkura gehiago egitea eskatu du.

Eztabaidatu ondoren, eta ogasun batzordearen proposamenaren aurrean, gaia
bozketan jarri da, eta udalak, aho batez, honako akordioak hartu ditu:

Lehena.- Udal honen aurtengo ekitaldiko Aurrekontuari eragiten dion kreditu gehigarrien
bidez egin beharreko 3 zbk.dun kreditu aldaketarako espedientea onestea, proposamenaren
eta ondoko kapitulukako laburpenaren arabera:

KREDITU GEHIKUNTZAK
Kapituluak Izena Gehikuntzak
o ERd

Gastuak ondasun arrunt eta zerbitzuetan 129.500,00€
Finantza gastuak 20.000,00
Inbertsio errealak 14.500,00

AOKO
$ ALA GEHIKUNTZAK GUZTIRA 164.000,00 €

U

FINANTZATZEN DITUZTEN BALIABIDEAK

Kapituluak Izena Zenbatekoa
VIII Finantza aktiboak 164.000,00 €
GUZTIRA 164.000,00 €

Bigarrena.- Jendaurrean ikusgai jartzea, erreklamazioen ondorioetarako. Erreklamaziorik
aurkezten ez bada, erabaki hauek behin betikotzat hartuak joko dira. Espediente honi Au-
rrekontu Orokorra onesteko ezarritako gainerako tramiteak eman beharko zaizkio.

V.- SAN BENITO IKASTOLAREN HOBARI ESKAERA.-

San Benito Ikastola Kooperatiba Elkarteak, DBH-Batxilergoa eraikin ondoan (Eus-
kadi Enparantza 5ean) egin behar duen eraikuntza berriaren obra zergaren inguruan, inte-
res bereziko obren kasurako ordenantza fiskalean aurreikusitako %95eko hobari eskaera
aplikatzea eskatu du.

San Benito Ikastola Kooperatiba Elkarteak Euskadi Enparantza 5ean kokatutako
DBH - Batxilergoko eraikina eraberritu eta handitzeko obra baimen eskaria egin du. Obra-
ren aurrekontua 1.468.394,95€ da.

Obra hauek egiteko obra lizentzia 2021eko ekainaren 16ko alkatetzaren ebazpen
bidez eman zen.

Lazkaoko Udalaren eraikuntza, instalazio eta obren gaineko zergaren ordenantza
fiskalak, hobarien artean 100eko 95era bitarteko hobaria aurreikusten du, eraikuntzak,
instalazioak edo obrak interes berezikoak edo udal onurakoak izendatuta daudenean zir-
kunstantzia sozial, kultural edo historiko-artistikoak izateagatik edo enplegua sustatzeko
baliagarriak gertatzeagatik.

Bertan xedatzen denez, Izendapena udal batzarrak onartu beharko du, eta subjek-
tu pasiboak eskatuta erabakiko da, batzarkideen gehiengo soilaren aldeko botoekin.

Hau honela, gaia aztertu ondoren, eta Ogasuneko batzorde informatzailearen pro-
posamenaren aurrean, osoko bilkurak, aho batez, honako akordioak hartu ditu:

1.- San Benito Ikastola Kooperatiba Elkartearen obra interes bereziko izendatzea.

2.- Obrari dagokion obra zergaren likidazioaren %95eko hobaria onartzea.

VI.- ORDENANTZA FISKALAK.-

Ordenantza fiskaletan, orokorrean, abuztutik abuztura urte arteko kontsumo pre-
zioen indizearen (KPI) pareko igoera aplikatzea planteatzean da, hau da, %3,3koa. Eta
uraren kasuan, Gipuzkoako Ur Kontsortzioak %6ko igoera aplikatzeko asmoa jakinarazi
duenez, %6ko igoera.




Honezaz gain zine filmaketa edo antzeko jardueretan jabari publikoaren erabilera
prlbatlboarengatlk tasa ezartzea, eta hainbat zerga eta tasen testuetan hainbat egokitza-
pen egitea planteatzen da, gaiari lotutako osoko bilkura honetako dokumentazioan jaso-
tzen den moduan.

Ormazabal zinegotziak (EH Bildu) esan du aurka bozkatuko dutela eta hori igoeran
adostasunik ez zutelako lortu, KPI igoeraren planteamenduaren aurrean beraiek azpiko in-
flazioaren pareko igoera aplikatzea planteatu zutelako, KPIa bezain aldakorra ez delako.
Ura eta zaborbilketaren tasetan ere aldeak ikusten dituzte, bati eta besteari ez zaizkielako
irizpide berak aplikatzen. Konpostatzeari hobaria aplikatzea eskatzen zuten baita ere eta
hori ere ez da arreikusi.

Gaiaz eztabaidatu ondoren, eta ogasun batzordearen proposamenaren aurrean,
osoko bilkurak, aldeko 7 boto (EAJ) eta aurkako 6 botoz (EH Bildu), honako akordioak
hartu ditu:

1. Aurkeztu den proposamenean eta bere espedientean jasotzen den dokumentazioaren
araberako ordenantza fiskalen aldaketa, hasierako izaeraz onarizea.

2. Akordioa jendaurreko erakustaldian jartzea hogeita hamar lan balioduneko denboral-
dian.

3. Jendaurrean dagoen denboraldian inolako erreklamaziorik aurkeztuko ez balitz, onar-
pena behin betikoa bihurtutzat joko da akordio espres berri baten beharrik gabe.

VII.- UDAL ZERGAK ETA TASAK ORDAINTZEKO LAGUNTZEN ARAUTEGIA.-

Udal zergak eta tasak ordaintzeko laguntzen arautegia aldatzea planteatzen da.
Aldaketak honako hauek dira: alde batetik Lanbide arteko Gutxieneko Soldata (LGS) har-
tuko da erreferentzi gisa; bestalde, arautegian, trakzio mekanikoko ibilgailuen zerga or-
daintzeko familia ugarientzat laguntza sartzea planteatzen da.

Ormazabal zinegotziak (EH Bildu) esan du ados daudela aldaketarekin.

Hau honela, eta ogasun batzordearen proposamenaren aurrean, osoko bilkurak,
aho batez, honako akordioak hartu ditu:

1. Aurkeztu den proposamenean eta bere espedientean jasotzen den dokumentazioaren
araberako udal zerga eta tasak ordaintzen laguntzeko arautegiaren aldaketa, hasiera-
3 [V kg izaeraz onartzea.
! L‘-“ %l
@Akordma jendaurreko erakustaldian jartzea hogeita hamar lan balioduneko denboral-
lan

pena behin betikoa bihurtutzat joko da akordio espres berri baten beharrik gabe.

VIII.- TAXIEN HIRI TARIFAK.-

Gipuzkoako Taxilarien Elkarteak 2022 urterako hiri-tarifen proposamena bidali du
Udal honetara. Datorren urterako %?3,3ko igoera proposatu du. Hiri-tarifa hauek Goierriko
herri guztietarako berdinak planteatzen dira.

Hiri-tarifen proposamen hau, Udal Osoko Bilkurak onartzea erabakiko balu behin-
tzat, Eusko Jaurlaritzako Merkataritza Departamendura bidali behar da honek onar dezan,
eta Goierriko Udaletako espediente guztiak GOIEKIren bidez izapidetu nahi dira.

Proposamenarekin batera auto-taxien ustiaketak dituen gastu eta sarreren azter-
keta bidali dute baita ere.

Gaur egun indarrean dauden tarifak jarraian azaltzen direnak dira:

HIRI - TARIFA (2021)
1 TARIFA * 2 TARIFA **
Abiatze Egindako Zain egindako Abiatze Egindako Zain egindako
saria kilometroa ordua saria kilometroa ordua
3,6237 1,1344 21,6681 3,6237 1,8093 34,0552

Ormazabal zinegotziak (EH Bildu) esan du ez dutela baiezko botorik emango forma
arrazoiengatik, Gipuzkoako Taxisten Elkarteak bidalitako euskarazko dokumentua oso tra-
kets idatzi dagoela eta beraien kexua azaltzen dutela eta abstenitu egingo direla.

Hau guztia kontuan izanda, Udal Osoko Bilkurak, aldeko 7 boto (EAJ), aurkako
botorik gabe eta 6 abstentzioz (EH Bildu), honako erabaki hauek hartu ditu:

1.- 2022 urterako auto-taxi garraio zerbitzuetarako hiri-tarifa hauek onartzea:

HIRI - TARIFA (2022)
1 TARIFA * 2 TARIFA **
Abiatze Egindako Zain egindako | Abiatze Egindako Zain egindako
saria kilometroa ordua saria kilometroa ordua
3,7433 1,1718 22,3831 3,7433 1,8690 35,1790

*  Tarifa hau lanegunetan 07:00etatik 22:00etara aplikatuko da
** Tarifa hau egun orotan 22:00etatik 7:00etara eta igande eta dagokion autonomi eta
toki arautegietan finkatutako jaiegunetan 07:00etatik 22:00etara eta halaber larunba-
tetan eta abenduaren 24 eta 31n aplikatuko da.

2.- GOIEKIri ahalmena ematea Lazkaoko Udalaren izenean espediente hau Eusko Jaurlari-
tzako Merkataritza Departamenduaren aurrean izapidetu dezan.




IX.- “DESKONEKTATLl FELEKTRIKETATIK” FH BILDUREN MOZIOA ETA “"KONEKTATU
ENERGIA TRANTSIZIOAREKIN"” EAJ-PNV-REN MOZIOA.-
EH Bilduk aurkeztutako mozioak honela dio:

“Argindarraren prezioa maximo historikoetan, fakturak igotzen, enpresa elektrikoak abe-
rasten, herritarrak pobretzen eta Espainiako Gobernua guztia onartzen. Hori da, hain zu-
zen ere, herritarren aurka egiten ari den iruzur handiaren laburpena. Iruzur horrek ondo-
rio larriak izan ditu familietan, enpresa txiki eta ertainetan edo denda txikietan. Gobernu-
ek, politikariek, elektrikoek eta guztiek partekatzen dituzten interes ekonomikoek sortuta-
ko eta onartutako iruzurra.

Haiek izan ziren, Espainiako Estatua gobernatu duten alderdiak, bai PSOE eta baita PP
ere, enpresa publikoak pribatizatu, saldu eta desegin zituztenak, sistema desarautuz eta
"merkatuaren” esku utziz. Administrazio Kontseiluek kontrolatzen eta manipulatzen duten
merkatuaz ari gara, bi alderdiotako presidente eta ministro ohiez osaturikoek. Helburu ba-
karra dute: energia bezalako funtsezko ondasun baten lepotik aberastea.

Horrela eraiki zuten beren neurrira eginiko merkatu elektrikoa, energia merkeena garesti-
enaren prezioan ordaintzera iristeraino. Argindarrarekin espekulatu eta manipulatzen dute
merkatua, ura edo haizea bezalako ondasun publikoen bitartez. Oligopolioko enpresa
handiek, Endesak, Iberdrolak edota Naturgyk, milioi askoko irabaziak metatzen dituzte
urtero, kontsumitzaileei dirua lapurtzen eta ekoizleei lurraldeak ebasten dizkieten bitarte-
an, ondorio sozial eta klimatiko oso larriak eraginez. Zerutik eroritako etekinak biltzen di-
tuen sarea osatu dute urteotan, argindar konpainietako akziodunen poltsikoak mukuru
betetzeko. Negozio biribila.

Fgoera harren aurrean, eskandalu horri aurre egiteko neurri koiunturalak besterik ez ditu
hartu Espainiako Gobernuak, iritzi publikoaren eta indar politiko subiranisten eta aurrera-
koien presioak derrigortu duen arte. Eta enpresa handien onurei eragingo dien neurri ba-
karra hartu duenean, haiek xantaia egin diote eta mehatxura jo dute; ez Espainiako Go-
bernuari bakarrik, baita argindarraren faktura merkatzea espero duten milaka herritarrei
ere. Eliteen eta gehiengo sozial eta herrikoien arteko pultsu baten aurrean gaude, finean.

Bada, katalanek, euskal herritarrek eta galiziarrek, fronte komun bat osatu dugu gaur oli-
gopolio energetikoaren mehatxuen aurka, Espainiako Gobernuak iruzur elektrikoari egitu-
razko neurriekin aurre egiteko erakutsi duen borondate eta ekintza falta salatzeaz gain.

§ Izan ere, gure herrialdeek, Herrialde Katalanek, Galizak eta Euskal Herriak, ez dute iruzur
" elektrikoari eta horren erantzuleei aurre egiteko beharrezkoa den subiranotasunik. Gure
parlamentuak eta gobernuak Espainiako Estatuari lotuta daude, eta horrek ahalbidetzen
e tirelakoak gertatzea. Gaur-gaurkoz ukatu egiten zaizkigu, merkatuan esku hartu ahal
> izdtek®, oligopolio elektrikoari aurre egiteko eta gobernuak ausardia faltagatik hartu nahi
;;-yez?ﬁen neurriak martxan jartzeko tresna propioak.

: & -
Vs 1

g'g@(o Estatuarekiko dugun menpekotasun energetiko eta politikoa oztopo argi bat da
;"l' _ \érritarrak enpresek egiten dituzten gehiegikerietatik babesteko. Prezioei muga jar-
e;Aarlo publikotik esku hartzea eta kontrolatzea eragozten digu. Tarifa propioak, arau
propioak, merkatu propioak eta, beraz, irtenbide propioak sortzea eragozten digu. Azken
finean, publikoa zena berreskuratzea galarazten digu.

Gure herriek subiranotasun energetikorik ez izatea oso garesti ateratzen zaigu galiziarroi,
katalanoi eta euskalerritarroi. Bada garaia, gure nazioen eraikuntzan, burujabetza energe-
tikorantz ere aurrera egin dezagun; ezarritako oligopolioa apurtuko duten sistema propio-
ak izan ditzagun; sistema bidezkoak publikotik eraikitzeko eta argindarra errespetatzeko,
oinarrizko ondasun eta eskubide gisa.

Hori dela eta, Lazkaoko Udalak honako hau adierazten du:

1.- Espainiar estatuko enpresa elektrikoak argindarraren prezioarekin egiten ari diren iru-
zur larria salatzen du.

2.- Euskal Herriak subiranotasun energetikoa behar du. Espainiar estatuan ezarritako
oligopolioa apurtuko duten sistema propioak behar ditugu, sistema bidezkoak ‘publiko-
tik eraikitzeko eta argindarra oinarrizko ondasun eta eskubide gisa errespetatzeko.

3.- Eusko Jaurlaritza interpelatzen dugu, lankidetza publiko-komunitarioa, deszentraliza-
tua eta kontrol publikoduna bermatuko dituen neurri zehatzak har ditzan presazko iza-
erarekin.

4.- Lazkaoko Udalak urriaren 8an, 22:00etatik 22:30etara deitutako itzalaldi masibo eta
lapiko-jotzeko deialdiarekin bat egiten du.”

Alkateak (EAJ) esan du bere taldeak mozio honen aurka bozkatuko dutela. Eta
ezeko hori zertan oinarritzen den ematen ditu hainbat arrazoi, besteak beste: mozioak
panfleto kutsua duela, ikuspegi simplista eta biktimista dela, ez dutela eraginkortarsuna
lortzeko hartu beharreko neurriei buruz ezer esaten.

Ormazabal zinegotziak (EH Bildu) akateak esandakoei erantzun egin die.

Gaiaz eztabaidatu ondoren, mozioa bozketan jarri da eta osoko bilkurak, aldeko 6
boto (EH Bildu) eta aurkako 7 botoz (EAJ) atzera bota du.

EAJk aurkeztutako mozioak honela dio:

“Trantsizio energetikoari aurre egiteko lanak — Nahiz eta termino hori garai hartan norma-
lizatuta ez egon — Bultzatu zuen Eusko Jaurlaritza duela ia 40 urte Energiaren Euskal Era-
kundea sortzera. Petrolioarekiko mendekotasuna garrantzitsua zen, eta da oraindik ere.
Ordutik, Euskadik energia berriztagarriak, eraginkortasuna eta baliabide propioen aldeko
apustua bultzatzen ditu, energia-eredu berri baterako trantsizio prozesu horri aurre egite-
ko. Euskal gizarteak bere energia-eskaerari erantzun behar dio, eta euskal energia-eredu-
ak gero eta jasangarriagoa den eredu baterantz migratzen jarraitzen du. Eredu horrek ka-
litatezko hornidura lehiakorra bermatuko du, berriztagarrien ekarpen gero eta handiagoan
oinarrituta eta petrolioaren deribatuen erabilera minimizatuta. Herritarrak gero eta gehia-
go jabetzen dira klima-aldaketak dakarren erronkaren erantzule ere badirela. Honek, gaur
egun, bultzada handia ematen die Euskadin energia demokratizatzeko eta ingurumenare-
kiko berme osoz egiteko egokitu ditzakegun politikei. Euskadi energia-eskaera handiko he-
rrialdea da, batez ere industria-izaeragatik, baina garraioa da energia gehien kontsumi-
tzen duen sektorea (kontsumitzen den energia guztiaren % 43). Enpresek merkatu elek-
trikorako sarbidea behar dute, baldintza lehiakorretan, ekonomiaren zati handi bat eta ka-
litatezko enplegu asko horren mende daudelako. Balantzaren beste aldean, beste erreali-




tate hat dugu: energia guid ekoiztea. Horrek kanpora erostera behartzen gaitu, eta beste
batzuek ezartzen diguten prezioan egitera. Autosufizientzia eta burujabetza energetiko fal-
ta horrek elektrizitatearen prezioari eragiten dio, gure etxeetako argi-fakturari, batez ere
ahulenei, eta gure enpresei eta haien lehlakortasunari. Euskadin gas propioa ez kudeatze-
ari buruz hartutako erabakiak gure energia eskariaren prezioak gora egitea ekarriko du
datozen hilabeteetan; izan ere, Araban daukagun gasa ekoizteari uko egin bazaio ere,
EAEko familiek gas bat kontsumitzen dute, ondorioz, inportatu egiten da, horrek suposa-
tzen duen ekonomia- eta ingurumen-kostuarekin inportatzen da. Demagogia- eta amorru-
diskurtsoak zabaltzeaz harago, gure esku dauden ekimenekin jardun behar dugu. Irakur-
keta sinplista eta partzialetatik harago, eraikitzaileak izan behar dugu, eta ez ditugu baz-
tertu behar ingurumen- eta energia-erronkari aurre egiteko bideak. Mota guztietako be-
rriztagarriak (eta biltegiratze-soluzioak) areagotzea, parke eolikoak eta fotovoltaikoak bar-
ne, eta energia aurreztea funtsezkoak dira Euskadiren subiranotasun energetikorako bide-
an. Premisa horiek aintzat hartuta, Lazkaoko udalak honako hau proposatzen du:

1.- Udal honetan ordezkatuta dauden alderdiek Euskadin energia berriztagarriak ezartze-
ko eta energia aurrezteko duten konpromiso politikoa berrestea.

2.- Herritarren kontzientzia zorrotz eta egiazkoa sortzen laguntzea, trantsizio energetikoa-
rekin eta klima-aldaketaren erronkarekin bat etorriz jardutea errazteko.

3.- Euskal Autonomia Erkidegoko lurralde- eta toki-erakunde guztiei (aldundiak, udalak,
mankomunitateak, kuadrillak) eskatzea trantsizio energetikoan beren zeregina bete-
tzen jarrai dezatela eta efizientzia, berriztagarriak eta energia kudeatzeko kooperati-
bak eta energia-komunitateak bultzatzeko faktore erabakigarriak sar ditzatela.

4.- Herritarrei dei egitea energla-komunitateen autokontsumo formulekin bat egiteko au-
kera baloratu eta aztertzeko.

5.- Eremu ekonomiko, sozial, politiko eta akademikoko eragile publiko eta pribatuekin lan-
kidetzan aritzea, energia-eskariak eta haren prezioak dakarten erronka komunari irten-
bideak elkarrekin sortzeko.”

Ormazabal zinegotziak (EH Bildu) esan du mozio honen aurka bozkatuko dutela
eta hori, besteak beste, lehenik, EAJkoek izan duten jokabidea desegokia iruditzen zaiela-
ko, mozioa aurkeztu zutenean adostasunera iristeko borondatea zutela eta horrela adiera-
Zi Zitzaiela baina ez zutela erantzunik jaso eta horren ordez osoko bilkurara kontramozioa
sartu dutela; eta kontramozio hori sartzearena Energiaren Euskal Erakundearen (EEE) bi-
kaintasuna nabarmentzeko egin dutela eta gehitu du edozein modutara hori Eusko Jaurla-
ritzaren erakundea dela ez EAJrena.

f ey

4/ Naldaiz zinegotziak (EAJ) Ormazabal zinegotziak lehendik esandakoari erantzun

Gaiaz eztabaidatu ondoren mozioa bozketan jarri da eta Osoko Bilkurak, aldeko 7
) eta aurkako 6 botoz (EH Bildu) mozioa onartu eginda.

X.- BILERAREN AMAIERA.-




8 Lazkaoko
Y UbALA

Eta eztabaidatzeko beste gairik ez dagoenez, Alkateak bilera amaitutzat jo du, ilun-
tzeko arratsaldeko zazpi eta erdiak direnean nik, Idazkariak, guztiaren akta jaso eta ziur-
tatzen dudalarik.

LAZKAOKO
UDALA



